
Stine Egede 

 

Uunga siunnersuut: Kalaallit Nunaanni Inatsisartunut qinersisarneq pillugu 

Inatsisartut inatsisaata allanngortinneqarneranik Inatsisartut inatsisaat nr. xx, 

xx.xxxx 2018-imeersoq  (Partiit qinigassanngortitsisinnaatitaanerat, 

namminersorneq pillugu inatsimmi taaguutinut naleqqussaaneq, inatsisiliornerillu 

allanngornerisa malitsigisaannik iluarsiinerit)  

(Inatsisartunut ilaasortaq Bentiaraq Ottosen, Atassut) 

 

Kalaallit Nunaanni Inatsisartut qinersisarneq pillugu inatsisaat pingaartoq, 1996-imi ukiakkut 

pilersinneqarnerpoq. Kingusinnerusukkullu arlaleriarluni ilassuserneqartarluni, 

naqqiuteqarfigineqartarlunilu. 

Maanna isikkumigut isikkoqartilluni inuiaat amerlassuserput eqqarsaatigalugu tulluarsorinarpoq. 

Ilaatigummi inatsip ilusimigut assigiinngisitsinnginnissamik qularnaarivoq. Tassami uani pisortat 

aningaasaataannik tapiissutinik pissarsinissaq qularnaarneqarpoq, taannalu aatsaat pisinnaasoq 

partiit pioreerpata, maleruagassaqarlutik aammalu aningaasaqarnikkullu takutitsisinnaallugu 

ingerlasinnaallutik. 

Tamanna allanngortikkusunnanngeqaaq, imaassinnaanngilarmi pisortat aningaasaataat kikkunnut 

tamanut agguaanneqarsinnaassasut. 

Inatsimmut allannguutissatut una siunnersuutigineqartoq Inuit Ataqatigiinniit taamak 

isikkoqartillugu tapersinngilarput.  

Taamak naatsumik oqaaseqarluta, siunnersuut tapersernatigu oqaatigissavarput. 

 

Qujanaq 


